
[bookmark: _GoBack]Në bazë të nenit 64 të Ligjit të Kulturës ("Gazeta Zyrtare e Republikës së Maqedonisë" nr. 31/98, 49/03, 82/05, 24/07, 116/10, 47/11, 51/11, 136/12, 23/13, 187/13, 4/14, 61/15, 154/15, 39/16 dhe 11/18 dhe "Gazeta Zyrtare e Republikës së Maqedonisë së Veriut" nr. 265/24 dhe 132/25), Ministria e Kulturës dhe e Turizmit shpall

KONKURS
PËR FINANCIMIN E PROJEKTEVE ME INTERES KOMBËTAR NË KULTURË QË DO TË NXITIN ZHVILLIMIN E INDUSTRIVE KREATIVE NË VITIN 2026

I. INFORMACION I PËRGJITHSHËM

Ministria e Kulturës dhe e Turizmit shpall Konkurs për financimin e projekteve me interes kombëtar në kulturë që do të nxisin zhvillimin e industrive kreative në vitin 2026 (në tekstin e mëtejmë: Konkursi). Konkursi do të ofrojë mbështetje financiare për projekte inovative në fushën e industrive kreative, që synojnë ruajtjen, promovimin dhe interpretimin e trashëgimisë kulturore, si dhe zhvillimin e turizmit kulturor. Projektet duhet të kontribuojnë në nxitjen e zhvillimit të qëndrueshëm dhe përfshirjen aktive të komuniteteve. Konkursi është i hapur për individë dhe persona juridikë që operojnë në sektorët e mëposhtëm kreativ: arte vizuale dhe të aplikuara, modë dhe dizajn grafik, zanate tradicionale, trashëgimi kulturore, turizëm kulturor dhe forma të ndryshme të shprehjes artistike digjitale.

Projektet duhet të zbatohen deri më 30 nëntor 2026 .
Ministria e Kulturës dhe e Turizmit do të mbështesë llojet e mëposhtme të projekteve në vitin 2026:

	Llojet e projekteve
(informacion shtesë rreth secilit lloj projekti është i disponueshëm në pjesën Shënime)
	Shuma maksimale e mbështetjes financiare
	Numri maksimal i projekteve që do të financohen

	1.Zhvillimi dhe zbatimi i zgjidhjeve digjitale për mbrojtjen, interpretimin dhe promovimin bashkëkohor të trashëgimisë kulturore , të cilat rezultojnë në produkt digjital funksional të dedikuar për përdorim publik (personat juridikë kanë të drejtë të marrin pjesë)
	
deri në 900,000 denarë
	

deri në 10 projekte

	2. Zhvillimi, strukturimi dhe test-zbatimi i itinerarit kulturor si produkt turistik i integruar, bazuar në trashëgiminë materiale kulturore dhe/ose jomateriale, me përmbajtje, itinerar dhe model përdorimi të përcaktuar qartë (personat juridikë kanë të drejtë të marrin pjesë)
	deri në 1 800 000 denarë
	deri në 2 projekte

	3. Projekte që krijojnë platformë për bashkëpunim midis bizneseve të vogla prodhuese dhe profesionistëve kreativme qëllim përmirësimin e identitetit të markës dhe promovimin digjital të produkteve të tyre përmes proceseve të përbashkëta kreative dhe edukative (personat juridikë kanë të drejtë të marrin pjesë)
	
deri në 600,000 denarë
	deri në 2 projekte

	4. Zhvillimi dhe prodhimi i një serie të produkteve kreative dhe artistike të frymëzuara nga trashëgimia kulturore materiale dhe/ose jomateriale,me prezantim të organizuar përfundimtar të rezultateve para publikut (personat juridikë kanë të drejtë të marrin pjesë)
	
deri në 600,000 denarë


	
deri në 5 projekte

	5. Zhvillimi i produkteve të reja kreative dhe artistike individuale të frymëzuara nga trashëgimia kulturore , me qëllim prezantimin dhe promovimin e tyre në publik (personat fizikë dhe sipërmarrësit individualë kanë të drejtë të marrin pjesë)
	deri në 150,000 denarë
	deri në 15 projekte

	6. Përgatitja dhe zbatimi i një programi të strukturuar trajnimi për sipërmarrjen kreative për profesionistët e rinj kreativ (personat juridikë kanë të drejtë të marrin pjesë)
	
deri në 500,000 denarë
	deri në 1 projekt



SHËNIME DHE INFORMACIONE SHTESË MBI LLOJET E PROJEKTEVE


Ministria e Kulturës dhe e Turizmit nuk do të financojë projekte në të cilat industritë kreative dhe kulturore, nga ana programore dhe konceptuale, nuk janë baza e projektit.
Ministria e Kulturës dhe e Turizmit nuk do të financojë projekte të zbatuara në kafene, restorante, diskoteka dhe kazino.
Ministria e Kulturës dhe e Turizmit nuk do të financojë: shpenzimet për shërbimet e kontabilitetit dhe telekomunikacionit ; shpenzimetpër shërbimet e taksive dhe transportin ditor; shpenzimet për marrjen me qira të hapësirës së punës (zyrë, punëtori, studio...), tarifat e anëtarësimit, si dhe shpenzimetpër prokurimin (blerjen) e pajisjeve teknike dhe mobileve.

Brenda llojeve të projekteve nga pika 1, zgjidhjet digjitale nënkuptojnë: platforma dhe baza të dhënash digjitale, aplikacione mobile dhe ueb, ture virtuale dhe interaktive, prototipe të videolojërave dhe mjete edukative interaktive dhe forma të tjera multimediale dhe interaktive digjitale, të lidhura me trashëgiminë kulturore të prekshme dhe të paprekshme.
Brenda kuadrit të këtij lloji projekti, nuk do të mbështeten : idetë konceptuale pa zbatim, prezantimet dhe videot promovuese të njëhershme pa element interaktiv, projektet që nuk kanë bartës përmbajtjeje të përcaktuar qartë në fushën e trashëgimisë kulturore.
Brenda llojeve të projekteve nga pika 2, do të financohen projekte që përfshijnë: identifikimin dhe hartëzimin e vendeve kulturore dhe/ose natyrore, interpretimin dhe lidhjen e përmbajtjes në një tërësi tematike, zhvillimin e një pakete turistike bazë (itinerari, kohëzgjatja, grupi i synuar, metoda e përdorimit), zbatimin pilot të të paktën një aktiviteti/turi testues.
Projektet që përmbajnë vetëm propozime konceptuale pa zbatim pilot, studime kërkimore pa zbatim praktik, fushata promovuese pa produkt turistik të përcaktuar më parë nuk do të financohen .
Brenda llojeve të projekteve nga pika 3, do të financohen projekte që përfshijnë: krijimin e një modeli bashkëpunimi midis të paktën pesë bizneseve të vogla prodhuese dhe profesionistëve kreativ; zhvillimin e një metodologjie ose mjetesh të përbashkëta për brending dhe promovim digjital; zbatimin e aktiviteteve me bashkëpunim dhe zgjidhje specifike.

Nuk do të mbështeten shërbimet e mëposhtme: shërbime individuale për krijimin e markës ose promovimin e një produkti ose kompanie të vetme; fushatat klasike të marketingut dhe reklamimit për produkt ose kompani të vetme.

Brenda llojeve të projekteve nga pika 4, do të financohen projekte që përfshijnë: zhvillimin konceptual dhe kreativ të një serie të re produktesh, prodhimin ose finalizimin e tyre, prezantimin multimedial dhe promovimin publik të rezultateve (ekspozitë, prezantim, demonstrim ose formë e ngjashme).
Projektet në të cilat një pjesë dominuese e buxhetit është e dedikuar për organizimin e ngjarjeve, festivaleve, shfaqjeve ose manifestimeve ose prezantimeve multimediale pa produkte të përcaktuara dhe të zhvilluara qartë nuk do të financohen .
Brenda llojeve të projekteve nga pika 6 ,programi duhet të përmbajë elementët e mëposhtëm: qëllime të përcaktuara qartë dhe rezultate të pritura, metodologji dhe materiale mësimore, përzgjedhje të ekspertëve/ligjëruesve me përvojë përkatëse, numër pjesëmarrësish dhe afat kohor për zbatim.
Nuk do të mbështeten propozime programore, zbatimi i të cilave përfshin:seminare ose konferenca njëditore, si dhe aktivitete që nuk kanë efekt të drejtpërdrejtë në zhvillimin e sipërmarrjes kreative.

II. E DREJTA PËR TË PJESËMARRË NË KONKURS
Të drejtë pjesëmarrjeje në Konkurs kanë individët e mëposhtëm, shtetas të Republikës së Maqedonisë së Veriut, persona juridikë të regjistruar në Republikën e Maqedonisë së Veriut ose persona të tjerë juridikë të themeluar nga Republika e Maqedonisë së Veriut.
Komunat, institucionet kombëtare dhe lokale si udhëheqës të projekteve nuk kanë të drejtë të marrin pjesë në Konkurs, por ato mund të jenë bashkëpunëtorë në projekte.
Pjesëmarrësi në Konkurs, i cili ka pasur projekte të mbështetura nga Ministria e Kulturës dhe e Turizmit në vitet e mëparshme, duhet të ketë përmbushur të gjitha detyrimet në përputhje me marrëveshjet e lidhura me Ministrinë e Kulturës dhe të Turizmit . Aplikimet e paraqitura në Konkurs nga pjesëmarrësit që nuk i kanë përmbushur të gjitha detyrimet në përputhje me marrëveshjet e lidhura me Ministrinë e Kulturës dhe të Turizmit nuk do të merren në konsideratë .
Personat juridikë dhe fizikë mund të marrin pjesë në Konkurs vetëm me një projekt.
Dokumentacioni i domosdoshëm i kërkuar që vërteton se janë përmbushur kushtet e përgjithshme dhe specifike është përcaktuar më poshtë në këtë konkurs .
Nuk do të merren në konsideratë aplikimet:
– të dorëzuara pas afatit të përcaktuar në Konkurs ;
– të cilat nuk korrespondojnë me llojin e projektit ;
– të dorëzuara në adresat elektronike të punonjësve të Ministrisë së Kulturës dhe të Turizmit;
– të paplotësuara ( të gjitha kolonat duhet të plotësohen me të dhënat e duhura);
– për të cilat nuk është paraqitur dokumentacioni i domosdoshëm, i specifikuar në Konkurs .

III. PRIORITETET
Që projekti i paraqitur të vlerësohet nga komisioniprofesion, duhet të përmbushë të paktën 4 nga prioritetet e mëposhtme të projektit:
1. Turizëm kulturor inovativ – projekti paraqet mënyra të reja për të promovuar dhe përjetuar trashëgiminë kulturore dhe natyrore.
2. Mbështetje për praktikuesit kreativ– projekti mbështet drejtpërdrejt punën e krijuesve individualë ose shoqatave.
3. Popullarizimi i trashëgimisë kulturore dhe natyrore – projekti ofron lidhje të qartë me burime specifike kulturore/natyrore lokale ose kombëtare.
4. Modele bashkëpunimi midis sektorit kreativ dhe atij të biznesit– projekti ofron mekanizma konkret dhe të qëndrueshëm për bashkëpunim dhe/ose partneritet.
5. Produkte origjinale kreative me potencial për qëndrueshmëri ekonomike– produktet/zgjidhjet kanë potencial të qartë për zbatim komercial/social.
6. Ndikimi afatgjatë në komunitet dhe sektor– projekti përmban tregues të ndikimit të pritur në nivel lokal dhe/ose kombëtar.
7. Bashkëpunimi me partnerë përkatës– projekti përfshin bashkëpunimin me biznese kreative, institucione arsimore ose organizata të tjera publike/private dhe bashkëpunëtorë të tjerë nga vendi ose jashtë tij.
8. Shtrirja dhe përfshirja e komunitetit– projekti përfshin në mënyrë aktive audiencën e synuar, të rinjtë dhe komunitetin në aktivitete, trajnime ose prezantime.

IV. KUSHTET PËR PJESËMARRJE NË KONKURS
Që projekti të vlerësohet nga komisioni profesional, aplikanti duhet të përmbushë kushtet e mëposhtme:

A) KUSHTE TË PËRGJITHSHME
· të jetë shtetas i Republikës së Maqedonisë së Veriut (për personat fizikë);
· të jetë i regjistruar në Regjistrin Qendror të Republikës së Maqedonisë së Veriut, me përjashtim të personave juridikë themelues i të cilëve është Republika e Maqedonisë së Veriut (për personat juridikë);
· të sigurohet hapësirë për zbatimin e projektit (për personat juridikë);
· të ketë të drejta autoriale të rregulluara (nëse projekti përfshin obligim për të rregulluar të drejtat e pronësisë intelektuale (të drejtat e autorit ose të drejtat e pronësisë industriale);
· të ketë marrëveshje për bashkëpunim në projekt me të gjitha organizatat/bashkëpunëtorët partnerë.

B) KUSHTE TË VEÇANTA PËR LLOJE TË CAKTUARA TË PROJEKTEVE
Aplikanti i projektit në fushën e industrive kreative dhe kulturore duhet të përmbushë plotësisht kushtet specifike të mëposhtme:

1. Zhvillimi dhe zbatimi i zgjidhjeve digjitale për mbrojtjen, interpretimin dhe promovimin bashkëkohor të trashëgimisë kulturore , duke rezultuar në produkt digjital funksional të dedikuar për përdorim publik (personat juridikë kanë të drejtë të marrin pjesë), me mbështetje financiare deri në 900000 denarë.

Aplikanti duhet:
· të ketë paktën tre vjet përvojë në krijimin dhe zhvillimin e zgjidhjeve digjitale në fushën e trashëgimisë kulturore ose në fusha të tjera;
· të ketë të paktën tre vjet përvojë në zbatimin e projekteve;
· të paraqesë pëlqim për bashkëpunim nga institucioni përkatës për të cilin do të zhvillohen zgjidhje digjitale;
· të paraqesë pëlqimin për bashkëpunim me të paktën një ekspert në fushën e trashëgimisë kulturore i cili do të verifikojë përmbajtjen që lidhet me trashëgiminë kulturore.

2. Zhvillimi, strukturimi dhe test-zbatimi i itinerarit kulturor si produkt turistik i integruar, bazuar në trashëgiminë kulturore materiale dhe/ose jomateriale, me përmbajtje, itinerar dhe model përdorimi të përcaktuar qartë (personat juridikë kanë të drejtë të marrin pjesë), me mbështetje financiare deri në 1800000 denarë.


Aplikanti duhet:

· të ketë të paktën pesë vjet përvojë në aktivitete për zhvillimin dhe promovimin e turizmit ose zhvillimin e industrive kreative;
· të paraqesë pëlqimin për bashkëpunim me person juridik përgjegjës për zhvillimin e një zgjidhjeje digjitale;
· të paraqesë pëlqim për bashkëpunim me institucionin/organizatën përkatëse dhe/ose me subjekte të tjera që do të jenë pjesë e hartëzimit të itinerarit kulturor;
· të paraqesë pëlqim për bashkëpunim me të paktën një ekspert në fushën e trashëgimisë kulturore i cili do të verifikojë përmbajtjen që lidhet me trashëgiminë kulturore.


3. Projekte që krijojnë platformë për bashkëpunim midis bizneseve të vogla prodhuese dhe profesionistëve kreativme qëllim përmirësimin e identitetit të markës dhe promovimin digjital të produkteve të tyre përmes proceseve të përbashkëta kreative dhe edukative (personat juridikë kanë të drejtë të marrin pjesë), me mbështetje financiare deri në 600000 denarë.

Aplikanti duhet:
· të ketë të paktën 5 vjet përvojë në aktivitete për zhvillimin dhe promovimin e turizmit dhe/ose zhvillimin e industrive kreative;
· të ketë të paktën 5 vjet përvojë në zbatimin e projekteve në vëllim të gjerë.

4. Zhvillimi dhe prodhimi i një serie produktesh kreative dhe artistike të frymëzuara nga trashëgimia kulturore materiale dhe/osejomateriale,me prezantim të organizuar përfundimtar të rezultateve para publikut (personat juridikë kanë të drejtë pjesëmarrjeje), me mbështetje financiare deri në 600000 denarë.

Aplikanti duhet:
· të ketë të paktën 5 vjet përvojë në aktivitete për zhvillimin dhe promovimin e industrive kreative;
· të ketë të paktën 5 vjet përvojë në zbatimin e projekteve në vëllim të gjerë.

5. Zhvillimi i produkteve të reja individuale kreative dhe artistike të frymëzuara nga trashëgimia kulturore, me qëllim prezantimin dhe promovimin e tyre në publik (personat fizikë dhe sipërmarrësit individualë kanë të drejtë pjesëmarrjeje), me shumë maksimale mbështetjeje financiare deri në 150000 denarë.

Aplikanti duhet:
· të ketë marrë pjesë në të paktën 1 (një) ekspozitë/panair/event/festival publik në fushën e industrive kreative dhe kulturore ose të ketë prezantim publik të produktit të tyre/ose online;
· të paraqesin koncept dhe material vizual për produktet e tyre kreative.

6. Përgatitja dhe zbatimi i një programi të strukturuar trajnimi për sipërmarrje kreative për profesionistë të rinj kreativ (personat juridikë kanë të drejtë pjesëmarrjeje), me mbështetje financiare deri në 500000 denarë.

Aplikanti duhet:
- të ketë të paktën 5 vjet përvojë në përgatitjen dhe zbatimin e programeve arsimore për të rritur;
- të paraqesë draft program trajnimi për sipërmarrje kreative;
- të paraqesë pëlqim për bashkëpunim me ekspertë dhe ligjërues për përgatitjen dhe zbatimin e programit.

	
V. KRITERET DHE MASAT MBI BAZËN E TË CILËVE DO TË VLERËSOHEN PROJEKTET
Komision profesional do t’i vlerësojë projektet bazuar në kriteret e mëposhtme:

1. 	Cilësia e përmbajtjes së projektit.
2. 	Burimet njerëzore.
3. 	Arsyetimi financiar

Kriteret e mësipërme do të vlerësohen sipas matësve të mëposhtëm:
1. Cilësia e përmbajtjes së projektit – gjithsej 60 pikë
Cilësia e përmbajtjes së projektit do të vlerësohet nëpërmjet inovacionit dhe origjinalitetit (20 pikë), rëndësisë për trashëgiminë kulturore dhe turizmin (15 pikë), qëndrueshmërisë dhe potencialit për zhvillim të mëtejshëm (15 pikë) dhe përfshirjes së grupeve të synuara (10 pikë).

2. Burimet njerëzore – gjithsej 30 pikë
Burimet njerëzore do të vlerësohen përmes përvojës dhe arritjeve profesionale të udhëheqësve të projektit, përvojës në fushat përkatëse dhe përvojave në zbatimin e projekteve të mëparshme.

3. Arsyetimi financiar – gjithsej 10 pikë
Arsyetimi financiar duhet të shprehë parashikimin real të shpenzimeve të përgjithshme për zbatimin e projektit në lidhje me rezultatin dhe rezultatet e pritura të projektit, si dhe baraspeshën reale midis honorarëve autoriale, honorarëvepër menaxhim me projektin dhe shpenzimeve të tjera për zbatimine projektit.

VI. PËRQINDJA E PJESËMARRJES SË MINISTRISË SË KULTURËS DHE TURIZMIT NË FINANCIMIN E PROJEKTEVE
Përqindja e pjesëmarrjes së Ministrisë së Kulturës dhe Turizmit në financimin e projekteve është në përputhje me mjetet e parashikuara në Buxhetin e Republikës së Maqedonisë së Veriut për vitin 2026 për financimin e projekteve me interes kombëtar sipas fushave dhe aktiviteteve individuale.





VI. MËNYRA E FINANCIMIT
Që të zgjidhet dhe financohet si projekt me interes kombëtar në kulturë, projekti duhet të marrë të paktën 51 pikë, nga gjithsej 100 pikë, në përputhje me kriteret dhe matësit mbi bazën e të cilave janë vlerësuar projektet.
Ministria e Kulturës do të financojë numrin maksimal të projekteve në secilën kategori sipas parimit të më të mirëve të renditur sipas numrit të pikëve.
Si përjashtim, nëse projekti merr të paktën 51 pikë kurse mjetet e kërkuara janë më të ulëta se 51% e mjeteve që duhet të miratohen, Ministria e Kulturës dhe Turizmit rezervon të drejtën për të marrë pjesë në financimin e projektit, por jo në shumë më të lartë se shuma e kërkuar nga përfituesi.

VII. AFATI I FUNDIT PËR DORËZIMIN E APLIKIMEVE	
Afati i fundit për dorëzimin e aplikimeve për projekte për zhvillimin e industrive kreative është nga 3.1.2026 deri më 6.2.2026 deri në orën 15:30.

VIII. INFORMACIONE TJERA
1. Si të aplikoni:
Aplikimet dorëzohen në arkivat e Ministrisë së Kulturës dhe Turizmit.
2. Njoftimi i rezultateve të Konkursit:
Aplikantët do të njoftohen për rezultatet e Konkursit në përputhje me Ligjin e Kulturës. Rezultatet e Konkursit do të publikohen gjithashtu në faqen e internetit të Ministrisë së Kulturës dhe Turizmit.
Rezultatet e publikuara do të përmbajnë informacion në lidhje me bartësin e projektit, titullin e projektit dhe mjetet e miratuara për zbatimin e projektit .
3. Informacione shtesë
Informacione shtesë profesionale në lidhje me Konkursin mund të merren në adresën e mëposhtme të email-it: kreativni.industrii@kultura.gov.mk

